
'Aapiꞌm moo cham tuꞌ bhaan jax jum aaꞌndaꞌñ jaaduñ, 
Dios japim pɨx tɨꞌñchokat buiñor jix biiñak kaꞌ gammɨjɨ, gio
baꞌ aañ jiñ bui ɨp. Matgam bhammɨ na paiꞌp tuꞌiiꞌ guñ
Gɨꞌkoraꞌ, muiꞌ kap jir baꞌpki chɨr ji na paiꞌx bhaaiꞌ na pim
oiꞌñchaꞌ bɨɨx jɨꞌmaꞌn, aañ moo yaꞌ pu jam tɨtda. ¿Kux baꞌ
guꞌ aañ puiꞌp ba jam 
tɨtdadaꞌ gɨt 
aa gu jaꞌp 
pɨx noꞌ
cham 
jir 
sɨlhkam 
kaꞌ gɨt? 



Chakui ji nañ puiꞌ jam tɨɨdaꞌ gɨt. Baꞌ aañ bɨɨpɨꞌ muiꞌ xi 
jimiaꞌ xib nañ ba tɨ kɨɨꞌmpigaꞌ bha jaꞌp na pim jax aayaꞌ
bɨɨx jɨꞌmaꞌn. Gioñ baꞌ bhaiꞌp jim nañ jɨꞌx jix bhaiꞌ xi chu 
dui nañ bha jam baiꞌñmɨraꞌ na pim bhammɨ jaꞌk ba 
oiꞌñchapuꞌ jiñ bɨɨm nañ paiꞌ kio, na pim baꞌ gammɨjɨ jiñ 
bɨɨm jup tuiꞌkaꞌ.



Aañ puiꞌp jir jam jaduuñ guch Xoiꞌkam bhaan, nañ
guꞌ aañ puiꞌp tɨ jɨɨgiꞌñ buiñor, puiꞌ kuñ baꞌ mɨjɨ tu
jam uaꞌñxiꞌñ, puiꞌ bhammɨp aayaꞌ iñ

buiñor gu Dios na pim paiꞌ
jaꞌk bhɨichuꞌ aapiꞌm. 



Gio jaꞌxbuiꞌ puiꞌp jiñ chulhiiñ iñ bɨxchuꞌ bhaan na 
jax aapiꞌm, guꞌ ji na guꞌ guch Xoiꞌkam jiñ
palhbuidhat jiñ guguuxiꞌñ nañ

jax dhui nakgaꞌ.



Xib jañ yammɨ dɨr jaꞌk jup tuꞌiiꞌ suudaiꞌ ɨraab na paiꞌ
alhiꞌch jir dɨbɨɨr na Patmos tɨ tɨɨꞌ, namɨt jiñ dhaagɨk
yammɨ dɨr jaꞌk jiñ aich gu Rooma kam 

nam cham aaꞌ nañ bha jaꞌp 
tu aꞌgadaꞌ gux bhaiꞌm

kaiꞌchdham ñioꞌkiꞌñ
gu Dios na bhaan
tu aꞌga guch
Xoiꞌkam.



Baꞌ nat guꞌ gɇꞌñ aꞌm bam tajaa gux Dhuuduꞌ kam jix Uañ
Iiꞌmdaꞌ, bhammɨ ñich ba ai jix dhaam. Baꞌ bhaiꞌ kɨɨk
maaꞌn gu atooxkor nam jax chuꞌm bhaan daraakaꞌ guiꞌ
nam jix ioꞌm jir gɇꞌgɇrkam. Jaroiꞌ maadɨt baꞌ bhaiꞌ dhaa
bhaan dhiꞌ dhi atooxkor.



Baꞌ miꞌ dhɨr bɨɨx guiꞌ nat jɨꞌk tuꞌp tu duu gu Diosna
bhammɨ jaꞌp jix chu jaiꞌch jix dhaam, gio baꞌ mu jaꞌp
na jɨꞌx oiꞌñgaꞌn bhaan, gam mu jaꞌp
suudaiꞌ chɨr, jup kaiꞌch am ɨp: 
Gammɨjɨch moo tuꞌ kaꞌm nɨidhat tu
daandaꞌ buiñor gux ioꞌm Gɇꞌkam na
bhaiꞌ daa atooxkor taꞌm
gio dhiꞌ nat jaꞌp ji 
buus na gux kɨɨꞌ
kasnir nat jum
makgɨrtak, nam
guꞌ gammɨjɨ pur
gɇꞌgɇrkam sia
nar paiꞌ dhuuk
kaꞌ gɨt. 



Baꞌ jaꞌxpɨx bhammɨ dɨr jix dhaam buiñor gu Dios bhaiꞌ
ba tɨmñim gu gɇꞌ kiicham na joidham tu tuꞌiiꞌ, jir diꞌ pɨx gu
xibkam Jerusaleen. Joidham jix chu abhaar ji guꞌ, jaꞌp ji 
buusan na jax maaꞌn gu tɨyaa noꞌt joidham jix chua ba
tɨm tɨiꞌ noꞌt ba jim tɨɨmo bɨɨmaꞌn gu chioꞌñ. 



Miꞌ dhɨr baꞌ gɇꞌ kɨꞌn bhaiꞌ ji chum ñio bhaiꞌ dhɨr na paiꞌ
daa gu Dios, jup tum kaiꞌch: ―Xib yaꞌ dɨr jaꞌp jaꞌk
gammɨjɨ buiñor bap tuiꞌkaꞌ am gu Gɇꞌkam Dios dhich
jaaduñ nam yaꞌ bap tuꞌiiꞌ, gio gu Dios mu dɨr bha jaꞌk
gammɨjɨ ja bɨɨm jup tuiꞌkaꞌ ɨp, nam guꞌ bar maamraꞌn.



Baꞌ miꞌ dhɨr jaꞌp jaꞌk jup jiñ baidhak gu nobiiꞌñ gu Dios, 
maaꞌn kap jiñ aich na paiꞌ gɇꞌ mɨr gu suudaiꞌ joidham jix
kɨɨꞌ, jir diꞌ pɨx guiꞌ na kɨꞌn gammɨjɨx jɨkgɨm bap tuiꞌkaꞌ gu
jaroiꞌ noꞌt xi ii. Joidham jix kɨɨꞌx uañ ji guꞌ, cham paiꞌ
palhɨɨp pɨx am jix ikooraꞌ, bhaiꞌ dhɨr jaꞌk bha mɨr na paiꞌ
daa gu Dios gio guch Xoiꞌkam dhiꞌ na jaꞌp ji buusan na
jax gux kɨɨꞌ kasnir.



Baꞌ cham tuꞌ kam aaꞌ gu tuꞌ na tu tonniꞌñ kaꞌ bɨɨx kap na
jɨꞌx jir gɇꞌ kiicham, puiꞌ na jax gu tanoolh gio gu masaaꞌn, 
na guꞌ gu Dios na bhaiꞌ daa joidham gɇꞌ tanoor, bɨɨx kap
tu tonniꞌñ na jɨꞌx jir kiicham, gux chu maax jir diꞌ guch
Xoiꞌkam.



Bhaiꞌ cham tuꞌ ka jaiꞌch kaꞌ am guiꞌ nam jix buam tomaat
na jax cham kɨɨꞌ kaꞌm nɨiꞌñ gu Dios, ni sia guiꞌ nam
bɨxchuꞌ bhaan jum uaꞌtulhiꞌñdhaꞌ
gam nam naiꞌx chu 
bhaamkiꞌñdhaꞌ, gio guiꞌ
nam naiꞌ pɨx tu iatgiꞌñdhaꞌ, 
dai ji guiꞌ nam mi daaxix
kaꞌ nam jax chɨɨꞌ bhaan
gu uꞌuan na paiꞌ ja 
daasaim guch Xoiꞌkam
guiꞌ nam jɨꞌk tɨ jɨɨꞌñdhidhat
miꞌ puiꞌ jiim na jax jix aaꞌ
nam baꞌ bhaiꞌp tuiꞌkaꞌ.



cham tuꞌ nat jax kaiꞌñkam bha joot
gu Dios gu maraaꞌn na yaꞌ ɇɇji ja 
tulhiiñchudaꞌ gu jaꞌtkam, guꞌ jaꞌpji na
yaꞌ tu ja uañdhaꞌ ji gu ja uaꞌtulhdharaꞌ
nam baꞌ puꞌñi duuji cham kam
tulhiiñaꞌ. 



Bhaiꞌ dhi gɇꞌ kiicham cham tuꞌ ka jaiꞌch kaꞌ gu tuꞌ nam
bhaan jum tulhiiñaꞌ gu jaꞌtkam noꞌm bhammɨ bap tuꞌiiꞌ, 
na guꞌ gu Dios gio guch Xoiꞌkam bhaiꞌp tuiꞌkaꞌ ja bɨɨm na
ja aꞌm tɨ nɨiꞌñdhaꞌ, dai ji nam jix bhaiꞌm taatɨt tu daandaꞌ
buiñor. Maaxik ba
nɨiꞌñdhaꞌ am guꞌ ja 
buupui kɨꞌn na jax jir
tuꞌm kam guiꞌ na puiꞌ
tɨɨꞌ Dios, gio na bhaiꞌ
ba uaꞌñix kaꞌ
ja kokobtaiꞌ am 
na jax chɨɨꞌ.



Baꞌ jaꞌxpɨx jaꞌpni bɨɨpɨꞌ dɨr na paiꞌ daa guiꞌ jɨꞌ gɇꞌkam, miꞌ
bam maax jamɨt gu ja iꞌiiꞌmdaꞌ bɨɨx gu jaꞌtkam nam jɨꞌk
jaiꞌch kat na jɨꞌx oiꞌñgaꞌn, sia guiꞌ nam jir jix
chutumñigam kat gam guiꞌ nam jir gampaiꞌ tuutuꞌm kat. 
Baꞌ gu Dios xi ja chia gu noonbiꞌñ nam xi 
chɨgiaꞌ gux kakbok uꞌuan na bhaan mi 
chu daaxix na mɨt jax chu jii gio nam
tuꞌ jax buimɨk bɨɨx jɨꞌmaꞌn gu
jaꞌtkam nam duduakat
gu ja tutkuꞌ bhaan. 



Miꞌ dhɨr baꞌ gu jumai uꞌuan jup xi chu chia nam xi chɨgiaꞌ
nam bhaan daaxix nam jax chɨɨꞌ guiꞌ nam jɨꞌk jimiaꞌx
dhaam nam paiꞌ gammɨjɨx jɨjɨkgɨm bap tuiꞌkaꞌ, na mɨt
tɨ jɨɨꞌñdhak buiñor guch Xoiꞌkam miꞌ puiꞌ jii na jax jix aaꞌ. 
Baꞌ gu Dios xi ja aagiꞌñ bɨɨx gu jaꞌtkam nam
tuꞌ jax buimɨk bɨɨx jɨꞌmaꞌn janoꞌ nam
duduakat gu ja tutkuꞌ bhaan, 
gio nam tuꞌ bhaan kuiñcha
biaꞌ jaiꞌ, miꞌ xi ñɨidhat
gu uꞌuan na bhaan
mi chu daaxix na
mɨt jax chu jii. 



Bɨɨx jamɨt sia mu jaꞌk xi ja iabu guiꞌ nam cham mi buan
uꞌuan taꞌm nam jax chɨɨꞌ, miꞌ nam paiꞌ buan guiꞌ nam
buiñor bap tuiꞌkaꞌ gu Dios jix jɨjɨkgɨm, na mɨt guꞌ buiñor tɨ
jɨɨꞌñdhak guch Xoiꞌkam miꞌ puiꞌ jii na jax jix aaꞌ.



Guꞌ baꞌ gux Dhuuduꞌ kam jix Uañ Iiꞌmdaꞌ gio guiꞌ na jaꞌp
ji buusan nar bɨngaꞌn guch Xoiꞌkam, jup kaiꞌch am ɨp: 
―Jum nɨɨra ich nap jootom bhaiꞌ xi jimdaꞌ Jesuus jich
Xoiꞌkam. Puꞌñi ɨp baꞌ gu jaroiꞌ noꞌ ba tɨ jɨɨgiꞌñ buiñor guch
Xoiꞌkam, noꞌx aaꞌ na jimiaꞌ bhammɨ jaꞌk buiñor, jum aaꞌ
na tuꞌ kaꞌm 
nɨidhat 
nɨɨrkaꞌ, 

gio 
na xi 
baiꞌñdhaꞌ na 
jotmodaꞌ bha 
jimdaꞌ. 



Piam noꞌ jaroiꞌ maadɨt jix chanoom gu iiꞌmdagaram
bhaan, guch Xoiꞌkam dho puiꞌ pɨx toiꞌdhaꞌ gux kɨɨꞌ

suudaiꞌ na kɨꞌn cham paiꞌ dhuuk ka tanoom kaꞌ gio na
kɨꞌn gammɨjɨx jɨkgɨm bap tuiꞌkaꞌ. 



Na guꞌ giilhim tɨix ja joiꞌgɨꞌn gu Dios bɨɨx
na jɨꞌk gu jaꞌtkam, puiꞌ kut baꞌ bha joot gu

dai maaꞌn maraaꞌn yaꞌ dhi oiꞌñgaꞌn, na
sap baꞌ bɨɨx guiꞌ nam jɨꞌk tɨ jɨɨꞌñdhaꞌ

buiñor, cham tuꞌ kam tulhiiñaꞌ
am, dai nam ba jimiaꞌ jix 

dhaam jaꞌk.



ROOMA KAM 3:23 Na mɨt guꞌ bɨɨx jum uaꞌtulh gu jaꞌtkam, 
baꞌ dɨlhkob jaꞌk ji bii mɨt na paiꞌ cham ja aꞌm ka tɨ nɨidhim gu

Dios.

ROOMA KAM 6:23 Gu uaꞌtulhdharaꞌ dai dhiꞌ kɨꞌn tu namkiꞌñ
na mu jaꞌk bhɨichdhaꞌ gu jaroiꞌ na paiꞌ gammɨjɨ miꞌ pup jum
tulhiiñdhaꞌ. Matgɨm guꞌ gu Dios baidhikaꞌ ji na buiñor bap 

tuiꞌkaꞌ gammɨjɨ na paiꞌ joidham jix bhaiꞌ ba tu jimdaꞌ gu jaroiꞌ
na bɨɨmaꞌn maaꞌn maaꞌnkam bap jum duñiaꞌ guch Xoiꞌkam

guiꞌ na xib jir jich Gɇꞌkam tuk.

ISRAEL KAM 9:27 Na guꞌ dhiꞌ jaꞌpni jia na jax ya jaꞌp gu
jaꞌtkam, nam guꞌ cham tuꞌ koꞌdat gio duduardat ya jaꞌp oipo, 
jaꞌpji noꞌt pɨx ba muu, pu cham paiꞌ ka dodhiaꞌ, dai janoꞌ na
ba tum kuugalhdhaꞌ yaꞌ dhi oiꞌñgaꞌn nam baꞌ duduadɨi giop

bhaiꞌp ji baapmigiaꞌ na bam aayaꞌ na paiꞌ dhuuk ja 
aagiꞌñdhaꞌ guch Xoiꞌkam nam tuꞌ jax buimɨi nam duduakat

gu ja tutkuꞌ bhaan.



EEPESO KAM 2:8,9 Baꞌ na pimɨt tɨ jɨɨꞌñ aapiꞌm nat gu Dios 
tuꞌ sɨlhkam ba xich joiꞌgɨlh, dhiꞌ bhaan cham tuꞌ mu jaꞌk ka

jiim japim bhaan gu boi na mu jaꞌk bhɨix na pim paiꞌ gammɨjɨ
gɨt miꞌ pup jum tulhiiñdhaꞌ. Cham tuꞌ pimɨt tuꞌ bhaan tu

juanak maꞌiich dhiꞌ, guꞌ jaꞌpji puiꞌ pɨx nat xi jam joiꞌmdak jaꞌp
jaꞌk jam tuttu gu Dios. Baꞌ chaꞌpim tuꞌ kaꞌm jup bam 

ɨlhiiꞌñdhaꞌ na pim cham tuꞌ mu jaꞌk ka jiim na pim paiꞌ
gammɨjɨ gɨt miꞌ pup jum tulhiiñdhaꞌ, na pimɨt guꞌ cham tuꞌ tuꞌ

bhaan tu juanak pu chuꞌm maꞌiich.
ROOMA KAM 10:9,10 Naꞌ guꞌ daipuꞌ noꞌ jaroiꞌ dɨɨlh chiñiiꞌñ
kɨꞌn puiꞌ ba kaiꞌch na guch Xoiꞌkam jir Gɇꞌkam, gio na bɨɨx

juraaꞌn kɨꞌn ba tɨ jɨɨgiꞌñ nat gu Dios pɨx duaꞌñdhak giop bamiiꞌ
mu dɨr koiꞌñgaꞌn tɨr, cham tuꞌ mu jaꞌk ka jimdaꞌ na paiꞌ

gammɨjɨ gɨt miꞌ pup jum tulhiiꞌñdhaꞌ. Na guꞌ noꞌch bɨɨx jich jur
kɨꞌn buiñor ba tɨ jɨɨgiꞌñ guch Xoiꞌkam, gio noꞌch dɨɨlh jich chiñ
kɨꞌn puiꞌ ba kaiꞌch nar Gɇꞌkam, gu Dios jix kɨkɨɨꞌ jaꞌtkam bach
chɨgiaꞌ, baꞌ cham tuꞌ mu jaꞌk ka jiimdaꞌ ich nach paiꞌ gammɨjɨ

gɨt miꞌ pup jich chulhiiñdhaꞌ. 



JUAN 3:16,17 Na guꞌ giilhim tɨix ja joiꞌgɨꞌn gu Dios bɨɨx na
jɨꞌk gu jaꞌtkam, puiꞌ kut baꞌ bha joot gu dai maaꞌn maraaꞌn

yaꞌ dhi oiꞌñgaꞌn, na sap baꞌ bɨɨx guiꞌ nam jɨꞌk tɨ jɨɨꞌñdhaꞌ
buiñor, cham tuꞌ kam tulhiiñaꞌ am, dai nam ba jimiaꞌ jix

dhaam jaꞌk.
Cham tuꞌ nat jax kaiꞌñkam bha joot gu Dios gu maraaꞌn na

yaꞌ ɇɇji ja tulhiiñchudaꞌ gu jaꞌtkam, guꞌ jaꞌpji na yaꞌ tu ja 
uañdhaꞌ ji gu ja uaꞌtulhdharaꞌ nam baꞌ puꞌñi duuji cham kam

tulhiiñaꞌ. 



1 JUAN 5:11-13 Guꞌ gu Dios puiꞌ tɨi ba tɨi ji na sap jich
baidhikaꞌx dhaam nach paiꞌ gammɨjɨx jɨjɨkgɨm bap tuiꞌkaꞌ, ku
guꞌ sap noꞌch tɨ jɨɨꞌñdhaꞌ ji buiñor gu Maraaꞌn jich Xoiꞌkam. 
Noꞌch guꞌ sap cham tɨ jɨɨꞌñdhaꞌ, cham tuꞌ dhoch baidhikaꞌ. 
Na guꞌ dai gu jaroiꞌ noꞌ tɨ jɨɨgiꞌñ buiñor gu Maraaꞌn gu Dios 
na baꞌ jimiaꞌx dhaam na paiꞌp tuꞌiiꞌ. Noꞌ guꞌ puꞌñi cham tɨ

jɨɨgiꞌñ buiñor, dho gi guꞌ cham tuꞌ jimiaꞌ ji, yaꞌ pup biꞌyaꞌ na
paiꞌr tu tulhiiñaraꞌ. Baꞌ aapiꞌm jix bhaiꞌ pɨx jum taat kaꞌñ
jaaduñ, na pim guꞌ aapiꞌm jimiaꞌx dhaam na pim paiꞌ

gammɨjɨx jɨjɨkgɨm bap tuiꞌkaꞌ, na pim guꞌ aapiꞌm bɨɨx jam jujur
kɨꞌn ba tɨ jɨɨgiꞌñ buiñor guch Xoiꞌkam nar Maraaꞌn gu Dios. 



JUAN 14; 2 KORIINTO KAM 5; NAT JAX TƗ TƗƗ 
GU JUAN 4, 21, 22

Storyline by: Edward D. Hughes
Illustrated by: Lazarus
and Alastair Paterson
Adapted by: Sarah S.

©2025 Bible for Children, Inc.
www.M1914.org       www.bibleforchildren.org

Tepehuan Southeastern NT (stp) © 2007, Wycliffe Bible 
Translators, Inc. All rights reserved. 

https://live.bible.is/bible/STPTBL/MAT/1


